

ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՄԻ ՇԱՐՔ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ  ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2022 թվականի պետական բյուջեով կապիտալ ծրագրերին հատկացված միջոցներից կատարել վերաբաշխում  1,933,373.9 հազար դրամ գումարի շրջանակներում։ Վերաբաշխումը կատարվում է կապիտալ ծրագրերի իրականացման համար: Որոշման նախագծով նախատեսվում է ապահովել մի շարք դպրոցների շենքային պայմանների և գույքային հագեցվածության բարելավումը:
Նախագծով նվազեցվում են ՀՀ ԿԳՄՍ նախարարության 2022 թվականի պետական բյուջեի 1045 ծրագրի 32001 միջոցառմամբ, 1111 ծրագրի 32001 միջոցառմամբ, 1146 ծրագրի 11005, 11010 և 11011 միջոցառումներով, 1163 ծրագրի 32001 և 32002 միջոցառումներով և 1183 ծրագրի 32002, 32007 և 32009 միջոցառումներով նախատեսված գումարները, որոնց հետագայում ամբողջական կամ մասնակի վերականգնման անհրաժեշտությունը առկա չէ:
Նվազեցումները կատարվում են հատուկ և մասնագիտացված կրթության համար նախատեսված գումարներից, որոնք առաջացել են 2022-2023թթ. ընդունելության արդյունքում, ինչպես նաև ընթացող կապիտալ ծրագրերից, որոնց թերակատարումները պայմանավորված են հետևյալ հանգամանքներով․
· ՀՀ-ում վերջին ամսիներին ցեմենտի դիֆիցիտ,
· գնումների գործընթացներ (տարբեր պատճառներով մրցույթների չկայացում (օրինակ՝ Ալագյազի կամ Թալինի դպրոցների մարզադահլիճների կառուցման համար), գործընթացների բողոքարկում մասնակիցների կողմից (օրինակ՝ Երևանի պետական կոնսերվատորիայի և օլիմպիական հերթափոխի պետական մարզական քոլեջի վերկառուցան համար), պայմանագրերի լուծում (օրինակ՝ Երևանի թեթև արդյունաբերության պետական քոլեջի հիմնանորոգման ՆՆՓ-երի մշակման ծառայության գնման պայմանագիրը լուծվել է նախագծողի կողմից ժամկետների խախտման պատճառով և հայտարարվել է նոր մրցույթ), 
· ս.թ. սեպտեմբերի 13-ից հայ-ադրբեջանական սահմանին տիրող ռազմական գործողությունների հետևանքով, որոնց պայմաններում մի շարք օբյեկտներում (ՀՀ Գեղարքունիքի, Սյունիքի և Վայոց Ձորի մարզերի սահմանամերձ բնակավայրերում տեղակայված հաստատություններում) աշխատանքները անհնար է եղել իրականացնել բնականոն հունով,
· հողահատկացման խնդիրների առկայություն,
· ելակետային տվյալների մշակում և փոփոխություն։

Ընթացիկ իրավիճակը և խնդիրները.
Դպրոցների շենքային պայմանների բարելավում

ՀՀ կառավարության 23.02.2022թ.-ի N 25 նիստի արձանագրության 31-րդ կետի 1-ին ենթակետի կատարումն ապահովելու նպատակով ՀՀ մարզպետարաններից հավաքագրվել է տեղեկատվություն մարզերում տեղակայված այն կրթական հաստատությունների շենքային պայմանների վերաբերյալ, որոնց բարելավումը հնարավոր է իրականցնել մինչև 2022թ․-ի ավարտը։ Մարզպետարաններից ստացվել են ՀՀ պետական բյուջեից շինարարական աշխատանքներին գումարի հատկացման համար անհրաժեշտ դրական փորձագիտական եզրակացություն ստացած նախագծանախահաշվային փաստաթղթերը /կցվում են/։
Նախագծով գումար է հատկացվում թվով 96 դպրոցի շենքային պայմանների բարելավման համար, որոնցից 15-ը՝ Արագածոտնի մարզում, 7-ը՝ Արարատի մարզում, 13-ը՝ Արմավիրի մարզում, 6-ը՝ Գեղարքունիքի մարզում, 17-ը՝ Լոռու մարզում, 6-ը՝ Կոտայքի մարզում, 21-ը՝ Շիրակի մարզում և 11-ը՝ Տավուշի մարզում։ Գումարները հատկացվում են դպրոցների մասնակի նորոգման համար, մասնավորապես․
· թվով 20 դպրոցում կիրականացվեն ջեռուցման համակարգի կառուցման աշխատանքներ,
· թվով 12 դպրոցում կիրականացվեն տանիքի նորոգման աշխատանքներ,
· թվով 33 դպրոցում կփոխարինվեն պատուհանները և դռները և կիրականացվեն դասասենյակների ներքին հարդարման աշխատանքներ,
· թվով 9 դպրոցում կիրականացվեն սանհանգույցների նորոգման աշխատանքներ,
· թվով 3 դպրոցում կիրականացվեն ֆոտովոլտային համակարգի կառուցման աշխատանքներ,
· թվով 19 դպրոցում կիրականացվեն մարզադահլիճի կամ ճաշարանի նորոգման կամ բակի բարեկարգման աշխատանքներ:
Մարզպետարանների կողմից արդեն կնքվել են կապալային աշխատանքների և տեխնիկական հսկողության ծառայության գնման պայմանագրերը՝ «Գնումների մասին» օրենքի 15-րդ հոդվածի 6-րդ մասին համապատասխան հայտարարված պայմանով մրցույթի արդյունքում։ Նախագծով գումարները հատկացվում են կնքված պայմանագրերին համապատասխան։ ՀՀ Արմավիրի մարզում մրցույթները հայտարարվել են և պայմանագրերը կնքվել են դպրոցների կողմից, այդ պատճառով էլ գումարները հատկացվում են դպրոցներին կապիտալ դրամաշնորհների միջոցով։
Նախագծով գումար է հատկացվում նաև թվով 101 դպրոցի գույքով ապահովման համար։
Նախագծով նախատեսվում է թույլատրել ՀՀ քաղաքաշինության կոմիտեին սահմանել նոր օրացուցային գրաֆիկ այն օբյեկտների շինարարական աշխատանքների կատարման համար, որոնք նախատեսվում է ավարտել 2023թ.-ին և որոնց այժմյան հատկացումները մասնակի նվազեցվում են, ինչպես նաև թողնել անփոփոխ 2022թ.-ին կնքված համաձայնագրերով նախատեսված կատարման վերջնաժամկետները:


Կարգավորման նպատակը և բնույթը. 
Որոշման նախագծի ընդունմամբ կապահովվի մի շարք դպրոցների շենքային պայմանների բարելավումը և գույքով ապահովումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն կրթության դաստիարակության համար շենքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
««Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու, ինչպես նաև մի շարք գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում առաջանում է եկամուտների և ծախսերի ավելացում կամ նվազեցում չի առաջանում:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 2021-2026 թթ. Ծրագրի «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով»։
Նախագիծը բխում է նաև ՀՀ կառավարության 23.02.2022թ.-ի N 25 նիստի արձանագրության 31-րդ կետի 1-ին ենթակետից:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



